
早前去了加拿大一段時間陪家人的三哥，日前終於返
港，復工第一個工作就是上《獎門人》節目。已有

一段時間沒見三哥的Bosco就指三哥返港就約食飯，但三
哥卻叫他推掉：「我約咗舊同學，約咗好耐先約到，三
哥竟然叫我推咗去，唔使咁惡啩？」問到Bosco是否約讀
書時的初戀情人，他即說：「如果真係約咗女仔一定會
推，係讀書時啲兄弟，我讀書嘅時候係肥仔，重成140幾
磅，邊度有咁多初戀吖，初戀現在都變晒做師奶，不過
仲有聯絡，啲舊同學同老師都會嚟我餐廳食飯。」三哥
就笑指所以Bosco叫「波哥」。

三哥想學打拳練習靈活性
談到近日深夜重播三哥於38年前主演的劇集《天師執

位》，更被翻出當年收視高達60點，三哥表示：「當年
睇電視係大家唯一嘅娛樂，主題曲仲播到今時今日，我
真係唔敢翻睇，好得人驚，但Bosco同我講有睇，我問佢
做咩唔瞓睇『粵語長片』？」保養得宜的三哥透露主要

是靠做運動。Bosco就爆三嫂還想要三哥學打拳擊，問他
可有教練介紹，三哥解釋打拳是想練習靈活性。久未上
遊戲節目，三哥有信心不會輸，笑言不會有人輸，全部
都是打和，至於濕身遊戲就留返給黃翠如及女仔負責，
要幫手拉高收視。
黃翠如對於三哥的提議，笑言有心無力：「交畀我比較困
難，陳自瑤就大家都知啦。」她又指三哥終於返港「好感
動」：「我一直跟住佢跑步，但佢唔喺香港就變懶惰，現在
等佢發號施令，（操弗是為造人還是為老公蕭正楠的演唱會
助陣？）想變強壯、健康啲，做更好嘅人。」至於會否上台
唱歌，翠如笑說：「我練歌練咗一年，但仲未搵到合心水嘅
合唱歌，我揀咗兩三首，唱咗幾句國語歌《因為愛情》，但
佢唔收貨，怕我上台唱會衰。」近日翠如當年訪問阿蕭的片
段被翻出，但阿蕭卻稱忘記有此事，翠如笑說：「佢死硬
啦！佢話唔記得，我當年啱啱畢業出道，做過好多勁人訪
問，有訪問過Juno、余文樂。」翠如又笑指阿蕭卻記得她
出道拍過的廣告，可能是他睇中自己先。

洪天明一家考慮移居上海
洪天明在內地逗留了15個月終於返港，21日晚太太

周家蔚及一對兒子亦有到場打氣。天明表示為搵食也
沒辦法，又稱原本上星期已返來，但臨出發前確
診，以致要延遲返來。他謂暑假時太太亦有攜同
兩個仔返內地探望他，可是出發前小朋友突然
確診，最終全家感染。天明指當時是很擔心，
幸好太太確診5日後就變返一條線，兩個仔
亦沒有大礙。他又說：「其實我都有叫佢
考慮吓帶埋兩個仔移居上海，方便我喺
杭州工作，同埋嗰度有好多朋友，佘
詩曼之前都搬咗去上海住，老婆都
考慮緊。」他又表示此行會留
到放完農曆年假才返內地，
正計劃農曆新年與家人去
日本旅行。

香港文

匯報訊（記

者 梁靜儀）曾

志偉、錢嘉樂、阮

兆 祥 、 苗 僑 偉（三

哥）、黃宗澤（Bosco）、

黃翠如、洪天明、方力

申、陳山聰、安德尊、袁

偉豪及張寶兒等，21日晚於

將軍澳電視城錄影《開心無

敵獎門人：終極篇》，眾人分

成四組比賽，其中陳山聰與一組

以睡衣 look現身，而湯盈盈及梁

靖琪一組則以「泳裝」上陣 。

苗僑偉
久別重逢 返港即撐獎門人 急約Bosco

不敢翻睇舊作

香港文匯報訊（記者阿祖）張偉文70歲大壽，
21日晚圈內好友Joe Junior、陳友、魯振順及方麗
盈等出席其壽宴，壽星則由好友及經理人方俊陪同
到場，但未開席時，壽星已一臉倦容，安坐輪椅上
閉目養神，當聞得在座賓客齊唱起生日歌，並祝願
他身體健康時，他便大叫一聲「好」，到吃生日蛋
糕時，精神狀態都回復過來。
張偉文受訪時，由經理人方俊代為回答記者提
問，指張偉文的生日願望希望可以繼續上紅館開
騷，而今次壽宴筵開20席，主要是答謝歌迷和同事
們的支持，因壽星這幾年經歷高低起伏，已經很久
沒見朋友，便藉此機會吃飯相聚。方俊透露張偉文
目前入住院舍，畢竟會好悶，有朋友陪伴他會開心
一點，像他每星期都陪壽星去飲茶。他又指張偉文

習慣早睡早起，通常下午便最精神，故21日晚
晚宴前亦讓他休息了一會，要是狀態好或者會上
台唱歌。而張偉文向來喜愛飲食，方俊表示22
日冬至，都有陪對方過節吃晚飯。

香港文匯報訊（記者阿祖）楊明（原名林明樂）
前年8月於半山馬己仙峽道涉及一宗交通意外，承認
不小心駕駛、車窗玻璃透光度不足兩項控罪，須還押
候判，其後申請推翻認罪答辯，隨之又重新認罪，終
被判監18日、停牌兩年、自費接受駕駛改進課程及罰
款2,000元。楊明不服判刑提出上訴，案件轉交高等法
院審理，延至22日冬至判決，唯22日庭上法官宣讀判
詞，駁回楊明的上訴，維持原判，並即時監禁。
早上9點50分，莊思明座駕駛達高等法院，其姊莊鍶敏
先從車頭位置下車，幫手開車門讓妹妹莊思明下車，身穿
深色西裝的楊明緊隨其後，莊思明主動繑着男友楊明雙雙
步入法院，莊思明向傳媒點頭，楊明亦有揮手打招呼。現
場有十多位傳媒採訪，也有數位警
員維持秩序，在場有記者向楊明提
問「驚唔驚坐監」，楊明沒回應直
入法院。開庭時，楊明進入犯人
欄內，法官宣讀判詞時表示維持
原判，駁回上訴，並即時服刑
18日，楊明聞判後木無表
情，隨即律師團隊走近楊明
耳語商討，莊思明、莊鍶敏
兩姊妹聽罷判決亦表現得

心情沉重。之後庭警准許兩位家屬為楊明拿回隨身物品，莊思
明跟楊明傾了幾句，互相點頭示意之後，楊明被押送離去，庭
警囑咐莊氏姊妹23日可到茘枝角收押所探望他。於11點20
分，楊明由囚車押送荔枝角收押所。

堅強面對 18日後重新出發
莊氏姊妹之後跟律師團隊商議半小時後，離開會議室轉

往高等法院羈留室欲探望楊明，但去到羈留室門外卻「摸
門釘」，懲教署職員稱22日只容許律師探望，莊思明帶着
失望神情折返法院正門登上七人車離開。莊思明聞得男友
判決心情沉重，面對傳媒追問，一直低着頭，被問到楊明
會否上訴、對判決是否感到失望、是否已有心理準備等問

題，她均低頭沒作回應，離開時再被追
問會否為楊明上訴，她才開腔：「多謝
大家關心、辛苦晒！」亦着傳媒小心樓
梯級。
而莊思明回覆記者的短訊問候時表
示：「放心，我無事！楊明都好堅強面
對！我哋18日後再重新出發！」

不小心駕駛案上訴遭駁回
楊明被判即時監禁18天

張偉文70歲大壽筵開20席

香港文匯報訊（記者梁靜儀）肥媽
（Maria Cordero） 、 朱凱婷（Hei-
di）、陸浩明（六號）及吳幸美22日在
電視城為《萬千星輝頒獎典禮2022》中
的「最佳男、女主持」拉票，六號透露
已投了契媽肥媽一票，肥媽對於能晉身
十強，笑言能跟阿姐汪明荃平排已當贏
了。
22日冬至，肥媽收工後即趕回家中
煮18人大餐，問到會否叫家人投自己
一票時，被一言驚醒的肥媽，笑言唔投
票唔畀食飯。她又謂食完飯便會去蘭桂
坊夜蒲，並自爆每次夜蒲都會被撩：
「雖然我成70歲，但次次都有人撩，

啲人都盲嘅，通常係鬼（外國人）先睇
唔出我哋幾多歲，試過有鬼佬估我44
歲，真係有病。」
渴望攞獎的陸浩明，笑言不會平常
心，若有機會攞獎就會向拍拖多年
的女友求婚，不過可能要等很
久。他又表示肥媽已由經常催
婚，變到不再催。喜歡旅行的
他又稱同女友都鍾意去旅行，
都有考慮將來旅行結婚。
再度獲提名的Heidi，表

示今年是她做《東張西
望》主持的十周年，所以
有種情意結。

肥媽爆去蘭桂坊夜蒲被人撩

香港文匯報訊（記者梁靜儀）蔣怡（CoCo）
在劇集《法政先峰V》中飾演咖啡店老闆娘，
實質是貫穿整套《法》劇的幕後黑手，是一名
大奸角，並與黃宗澤（Bosco）有感情戲。
CoCo不敢讓子女收看，怕他們驚了媽
咪。
CoCo指今集講她和Bosco重遇，觀
眾以為是感情戲，但細看會發現她並
不簡單，她的角色類似地獄判官，
是一個活在自己世界，以為自己
做的全是對，會用自己方法解決
問題，為尋求公道更會教唆殺
人，其實是背後的Big Boss。
少演奸角的CoCo，笑言鍾
意做奸人多過做好人，覺得
好玩又有挑戰性，不過她卻
不敢讓子女觀看，怕他們
驚了媽咪。問到她在拍攝
期間，家人可有感受到她
的奸？CoCo不諱言家人
一向都感受到：「我平
時都奸奸哋，（老公有
否覺得你恐怖？）老公
一向覺得我應該演奸角
同殺手，仲經常向人極
力推介我演殺手，因為
喺屋企對住佢時殺氣好
重，唔笑時個樣好惡、
好得人驚，平時又鍾意
玩刀玩槍，尤其喺廚房
揸刀斬食物時，似足殺
手。」

拍親熱戲無包袱
問到她與Bosco在劇中

可有親熱鏡頭？她透露只
有親吻額頭：「事前知有錫戲，因
為導演問Bosco想咀嘴、親吻額頭定
係臉，Bosco揀錫額頭，我都覺得好
奇怪，但佢話親吻額頭有特別意思，
可能代表我高高在上，係幕後 Big
Boss，不過因為大家身高差唔多，又要
留低個完美唇印，足足親吻咗十幾次。」
雖然已為人母，但CoCo拍親熱戲卻無包
袱，她笑說：「如果Bosco揀錫嘴都OK，
老公唔會管我啲工作。」
CoCo又稱跟Bosco合作，覺得對方幾有趣，

又經常會請大家食下午茶，她亦有禮尚往來，會
食親手整的果仁及水果。

◆大班藝人錄影《開心無敵獎門人：終極篇》，非常熱鬧。

▶洪天明的兩
位兒子都有上
場接受獎門人
挑戰。

◆蔣怡鍾意
演奸人多過好
人。

◆Bosco(左)被苗喬偉逼推掉舊同學飯局。 ◆湯盈盈及梁靖琪以「泳裝」上陣。
◆黃翠如被
苗僑偉壓到攤
在桌上。

◆入圍「最佳男、女主持」10
強的陸浩明、朱凱婷、肥媽和
吳幸美出力拉票。

◆在座賓客齊祝張偉文身體健康！

◆莊氏姊妹去到羈留室門外卻
「摸門釘」。

◆楊明與莊思明雙雙步入法院。 涂穴攝 ◆莊鍶敏亦有陪同出席。涂穴攝




